Актуелни приоритети во нашето дејствување
Врз основа на утврдените цели и задачи на Синдикалната Организација на Македонски Телеком АД Скопје/СОМКТ/, во фокусот на својот интерес за дејствување во наредниот период ги имаме поставено следните приоритети:
1. Колективно преговарање
СОМКТ како социјален партнер и страна во колективното преговарање за склучување на Колективен договор на ниво на Работодавач/Македонски Телеком АД Скопје/, перманентно работи на тоа да, на ниво на Работодавачот/Македонски Телеком АД Скопје/има склучено Колективен договор со кој се уредуваат правата, обврските и одговорностите на страните кои го склучуваат и вработените за кои го склучуваат. Последното продолжување на важноста на Колективниот договор на МКТ за периодот 2014/2016 година, ја потврдува нашата определба да дејствуваме во таа насока и да се обидеме некои работи да ги подобриме во наредниот период во поглед на правата од работен однос.
2. Услови и безбедност на работа
Условите за работа и безбедноста и здравјето при работа на вработените се перманентно во нашиот фокус на интерес. Сметаме дека:
· Завршувањето на процесет на утврдувањето на ризикот на работните места и утврдувањето на мерките за безбедност на работните места, претставува најголем приоритет и интерес на Компанијата.

· Подигнување на нивото на едукација на вработените во поглед на безбедноста и здравјето при работа ќе допринесе за подигнување на свеста и одговорноста кај вработените за почитување и спроведување на мерките за безбедност и здравје при работа согласно законските одредби.
Во таа насока, секое укажување од страна на вработените во поглед на состојби кои се во спротивност со законските норми во однос на прашањето за безбедност и здравје при работа, дополнително ќе ни помогнат за навремена интервенција од наша страна за надминување на таквите состојби.

3. Заштита на работните места и вработувањето
Македонски Телеком како компанија константно се менува и реорганизира со цел да одговори на пазарните предизвици и биде во чекор со актуелните тенденции во секторот на телекомуникациите.  Одвивањето на ваквите процеси секогаш имаат одредено влијание во однос на вработените, гледано од аспект на број на вработени, трошоци за вработени и сл. Ваквите тенденции во наредниот период ќе бидат приоритет во однос на нашето дејствување, со цел, преку социјалниот дијалог, се постигнат решенија /социјални програми/ со кои максимално ќе се амортизираат негативните влијанија врз статусот на вработените, сигурноста на вработувањето и нивниот материјалниот статус. Досегашното искуство ќе биде максимално искористено во наредниот период, во случај да имаме процеси од ваков вид во компанијата.  
4. Информирање
Со оглед на фактот дека живееме и дејствуваме во времето на електронските комуникации, WEB-страната на СОМКТ и mail-пораките претставуваат основно сретство за коминикација и информирање за нашата работа и тековните активности, меѓутоа личните контакти од страна на Синдикалните повереници од Синдикалните Подружници претставуваат незаменлив начин и форма за дополнително информирање на што поголем круг на вработени.

Затоа во наредниот период ќе предвидеме дополнителни активности за подобрување на елементот информирање, со цел објективно и коректно информирање на вработените за целта на постоење и правците на делување на СОМКТ.
5. Зголемување на членството
СОМКТ како единствена организација во рамките на МКТ, има синдикално организирано/членство/  70% од вработените во Македонски Телеком. Меѓутоа во фокусот на нашето дејствување во наредниот период ќе бидат напорите за подобрување на работниот и материјалниот положај на членовите, како и на останатите вработени во Македонски Телеком, со цел тој процент да се зголеми од едноставна причина што поголемото членство/синдикална репрезентативност/дава поголема и посилна преговарачка позиција во однос на работодавачот во поглед на утврдување и заштита на правата од работен однос.

Во контекст на претходното, во Компанијата се присутни и вработени од времен карактер на кои исто така сметаме дека треба да им се посвети внимание во однос на нивниот статус и права, од едноставна причина што некои од нив може да бидат идни вработени во компанијата а со тоа и потенцијални членови во СОМКТ.

6. Синдикално образование
Согласно организационата поставеност на СОМКТ, Синдикалните Повереници претставуваат главната спона со членството во Синдикалните Подружници во поглед на целосното и правилно информирање,  при што и квалитетот на нашата севкупна работа на ниво на СОМКТ во голем дел зависи од нив. За таа цел во фокусот на нашите идни активности е зголемување на нивото на едукација преку разни едукативни форми и канали, како на синдикалните повереници така и на претставници-членови од синдикалните подружници. Се со цел да имаме коректно и исправно информирање и оспособеност за синдикално дејствување, сега и во периодот кој е пред нас.
Заклучок
Поставените фокусни групи во основа не значи дека останатите прашања кои се или може да бидат предмет на нашата активност ќе бидат доведени во втор план, НАПРОТИВ сите прашања се и имаат еднаква важност во поглед на нашето дејствување.

